
Fi Frar 2018, is-27 Mexxej Ewropew iddiskutew il-prijoritajiet għall-baġit fit-tul li jmiss tal-Unjoni, il-Qafas 
Finanzjarju Pluriennali 2021–2027. Dan se jkun l-ewwel baġit fit-tul għall-Unjoni ta’ 27. Huwa opportunità storika 
biex jiġi riformat il-baġit u jiġu sostnuti l-aspirazzjonijiet politiċi bil-mezzi biex tittieħed azzjoni.

Minn dak in-nhar, il-Kummissjoni ppreżentat pakkett komprensiv li jkopri l-qafas ġenerali u l-programmi settorjali. 
Dawn il-proposti joffru approċċ ambizzjuż, ibbilanċjat u ġust biex jinkisbu riżultati fuq l-aġenda pożittiva miftiehma 
mill-Mexxejja fi Bratislava fis-16 ta’ Settembru 2016 u minquxa fid-Dikjarazzjoni ta’ Ruma tal-25 ta’ Marzu 2017. 
Dawn se jagħtu lill-Unjoni baġit modern u effiċjenti għall-futur.

Ftit għandna żmien, għalkemm biżżejjed, biex naqblu dwar l-ewwel baġit fit-tul bħala Unjoni ta’ 27. Ftehim bikri 
mhuwiex mixtieq fuq livell politiku biss: Huwa wkoll ħtieġa prattika. L-adozzjoni tal-baġit tal-2014–2020 wasslet 
għal dewmien sinifikanti qabel ma, pereżempju, l-intrapriżi żgħar u medji, ir-reġjuni, l-istudenti, ir-riċerkaturi 
u l-bdiewa, iriċevew il-finanzjament.

Id-diskussjoni tal-Mexxejja fil-Kunsill Ewropew fit-28–29 ta’ Ġunju 2018 hija opportunità biex jitbagħat sinjal ċar 
tad-determinazzjoni kollettiva tagħna biex jaħdmu flimkien biex naslu għal qbil bikri. Dan se jgħin biex l-Unjoni ta’ 
27 tibda bl-aħjar bidu possibbli.

Il-baġit il-ġdid huwa opportunità biex insawru l-ġejjieni 
tagħna bħala Unjoni ġdida u ambizzjuża ta’ 27, magħqudin 

flimkien mis-solidarjetà. Issa l-ballun huwa f’idejn il-Parlament 
u l-Kunsill. Nemmen bis-saħħa li għandna nimmiraw li 

jkollna qbil qabel l-elezzjonijiet tal-Parlament Ewropew 
tas-sena d-dieħla.”

Il-President tal-Kummissjoni Ewropea Jean-Claude Juncker, it-2 ta’ Mejju 2018

“

FEJN QEGĦDIN: X’PROPOSTI HEMM FUQ IL-MEJDA?
Fit-2 ta’ Mejju, il-Kummissjoni ppreżentat il-proposti tagħha għal baġit fit-tul modern għall-perjodu 2021–2027. 
Dawn il-proposti huma mibnija madwar il-prijoritajiet politiċi maqbula mill-mexxejja fi Bratislava u fid-Dikjarazzjoni 
ta’ Ruma. Il-prinċipju gwida huwa l-“valur miżjud Ewropew”.

Dawn il-proposti huma tweġiba realistika għal kuntest eċċezzjonalment diffiċli: il-bidla teknoloġika u demografika, 
it-tibdil fil-klima u r-riżorsi skarsi, il-qgħad, it-theddid ġdid għas-sigurtà u l-kriżi tar-refuġjati huma aggravati 
minn instabbiltà ġeopolitika. Tensjonijiet ma’ sħab kummerċjali ewlenin u sfidi għall-valuri tagħna u għall-ordni 
internazzjonali bbażata fuq ir-regoli u fuq il-kooperazzjoni ma jgħinux lanqas.

It-tluq tar-Renju Unit se jkollu konsegwenzi serji fuq il-baġit tal-UE. Se jkollhom isiru għażliet diffiċli. Iffrankar 
immirat flimkien ma’ modernizzazzjoni fil-fond u programmi innovattivi ġodda se jagħtu lill-Unjoni baġit modern 
li jagħti riżultati.

Il-baġit fit-tul jiġi maqbul b’mod unanimu mill-Kunsill ladarba l-Parlament Ewropew ikun ta l-kunsens tiegħu. Baġit 
ġust, bilanċjat u tassew Ewropew biss se jgħaddi minn dan it-test. Din hija r-raġuni għaliex il-Kummissjoni qed 
tipproponi: distribuzzjoni ġusta tat-tnaqqis li huwa l-konsegwenza inevitabbli tat-tluq tar-Renju Unit; distribuzzjoni 
ġusta tal-finanzjament bejn il-politiki u bejn l-Istati Membri bbażata fuq il-prijoritajiet komuni; u kriterji oġġettivi 
u trasparenti, kif ukoll sistema aktar ġusta għall-finanzjament tal-baġit bl-istess regoli applikabbli għal kulħadd.

Mit-2 ta’ Mejju ‘l hawn, il-Kummissjoni mxiet malajr u b’mod effiċjenti biex tlaħħam dan il-qafas bi proposti 
ġuridiċi għas-37 programm1 li se jimplimentaw u jappoġġaw il-prijoritajiet politiċi tagħna. Kull waħda minn dawn 
il-proposti hija bbażata fuq valutazzjoni bir-reqqa tat-tagħlimiet li ħadna mill-programmi attwali u ta’ fejn l-Unjoni 
tista’ tikkontribwixxi bl-aktar mod effettiv fil-futur.

Dan il-pakkett issa jinsab fuq il-mejda. Il-Kummissjoni pprovdiet livell bla preċedent ta’ trasparenza dwar 
l-implikazzjonijiet finanzjarji tal-proposti2. Din jipprovdi l-aqwa bażi possibbli għall-ħidma iebsa li ġejja. 
Il-Kummissjoni hija impenjata bis-sħiħ biex twitti t-triq għal ftehim rapidu dwar baġit tal-Unjoni raġonevoli u ġust.

1 Għal raġunijiet ġuridiċi, għadd limitat ta’ programmi huwa bbażat fuq iktar minn att ġuridiku wieħed.
2 Pereżempju, il-Kummissjoni pprovdiet, mill-bidu nett u bil-kontra tal-prassi preċedenti, id-distribuzzjoni tal-finanzjament għall-koeżjoni u għall-iżvilupp 

XI PPROPONIET IL-KUMMISSJONI?
Baġit ġdid biex jagħti riżultati b’mod effiċjenti fuq prijoritajiet ewlenin, fejn il-valur 
miżjud Ewropew huwa partikolarment b’saħħtu
Il-Kummissjoni tipproponi li tagħti spinta lill-finanzjament fl-oqsma fejn l-Unjoni tista’ tikkontribwixxi bl-aktar mod 
effettiv għall-prijoritajiet ġodda u msaħħaħ stabbiliti mill-Mexxejja fi Bratislava u f’Ruma. Dan se jsir permezz tal-
espansjoni u tal-immodernizzar tal-programmi eżistenti b’rekord ippruvat, u billi jinħolqu programmi ġodda mfassla 
apposta f’oqsma fejn huwa meħtieġ approċċ ġdid biex jgħin lill-Unjoni tilħaq l-ambizzjonijiet tagħha. Pereżempju:
• Investiment fl-innovazzjoni u fl-ekonomija diġitali: Orizzont Ewropa, inkluż Kunsill Ewropew tal-Innovazzjoni, 

se jippermetti lill-Ewropa tkun fuq ta’ quddiem nett fir-riċerka u l-innovazzjoni mondjali. Il-Programm Ewropa 
Diġitali l-ġdida se jappoġġa t-trasformazzjoni diġitali tas-soċjetà u tal-ekonomija tagħna.

• Il-ħolqien ta’ opportunitajiet ta’ taħriġ u impjieg għaż-żgħażagħ, permezz ta’ programm Erasmus+ 
imsaħħaħ li joffri lil aktar żgħażagħ iċ-ċans imurru f’pajjiż ieħor biex jitgħallmu jew jaħdmu; u permezz tal-
Korp Ewropew ta’ Solidarjetà, li jagħti liċ-ċittadini Ewropej l-opportunità jinvolvu ruħhom f’attivitajiet umanitarji 
fl-Ewropa u lil hinn minnha.

• Se nkomplu l-ħidma tagħna dwar approċċ komprensiv għall-migrazzjoni u l-ġestjoni tal-fruntieri biex 
niżguraw żona sikura għall-moviment liberu ta’ persuni u ta’ oġġetti fi ħdan l-Unjoni u biex jingħata appoġġ 
għall-ġestjoni u għall-integrazzjoni fit-tul ta’ dawk li jfittxu ażil u tal-migranti. Strumenti msaħħa se jkunu 
ta’ appoġġ għall-kooperazzjoni fil-ġestjoni tal-migrazzjoni u s-sigurtà, u se jgħinu biex jiġu indirizzati l-kawżi 
fundamentali tal-migrazzjoni.

• Il-bini tal-kapaċità tal-Unjoni fis-sigurtà u d-difiża biex tipproteġi liċ-ċittadini tal-UE mit-theddid għas-sigurtà, 
bħalma huma l-attakki terroristiċi, tipi ġodda ta’ kriminalità organizzata u ċ-ċiberkriminalità. Fond Ewropew 
għad-Difiża msaħħaħ b’mod sinifikanti jimmira lejn li jrawwem il-kompetittività u l-kapaċità tal-innovazzjoni 
tal-industrija tad-difiża tal-Unjoni.

• It-tisħiħ tal-azzjoni esterna tal-UE: l-Istrument ta’ Viċinat, ta’ Kooperazzjoni għall-Iżvilupp u ta’ Kooperazzjoni 
Internazzjonali wiesa’, se jipprovdi aktar koerenza fl-indirizzar tal-isfidi tal-azzjoni esterna tal-UE.

• Investiment fl-azzjoni klimatika u l-protezzjoni tal-ambjent, permezz ta’ għan aktar ambizzjuż li jintegra 
l-klima fil-programmi kollha tal-UE, bil-mira li 25 % tan-nefqa tal-UE tkun tikkontribwixxi għall-objettivi tal-
klima.

• Il-Kummissjoni qed tipproponi wkoll strumenti ġodda biex issaħħaħ l-Unjoni Ekonomika u Monetarja fil-qafas 
tal-Unjoni, bħal pereżempju l-Programm ta’ Appoġġ għal Riformi u l-Funzjoni Ewropea ta’ Stabbilizzazzjoni.

Il-Qafas Finanzjarju Pluriennali 
2021-2027 propost Żieda skont il-Baġit tal-UE il-ġdid fit-tul

× 1.6Riċerka, Innovazzjoni u Diġitali

Żgħażagħ

LIFE Klima u Ambjent

Migrazzjoni u Fruntieri

Siġurtà

Azzjoni Esterna

Integrazzjoni ta’ kwistjonijiet klimatiċi li 
jikkontribwixxu għall-għanijiet tal-klima

× 2.2

25 % tal-Qafas Finanzjarju Pluriennali  
2021-2027, UE 27 = 320 biljun20 % tal-Qafas Finanzjarju Pluriennali  

2014-2020, UE 28 = 206 biljun

Żieda kombinata = + EUR 109 biljun

Żieda kombinata = + EUR 114-il biljun

Ir-riżultat ta’ dawn il-bidliet se jkun baġit fit-tul modern u riiffukat. Għall-ewwel darba, madwar terz tal-baġit 
se jkun iddedikat għal oqsma ġodda ta’ prijorità fejn il-baġit tal-UE jista’ jikseb riżultati għall-Ewropej kollha li 
approċċ purament nazzjonali ma jistax.

Approċċ modern għal politiki tradizzjonali
Il-politika ta’ Koeżjoni u l-Politika Agrikola Komuni se jibqgħu l-akbar programmi fil-baġit fit-tul li jmiss. 
Il-Kummissjoni qed tipproponi riforma komprensiva u modernizzazzjoni taż-żewġ politiki. Dan se jippermetti liż-
żewġ politiki jilħqu l-objettivi tagħhom tat-Trattat u biex tikkontribwixu b’mod sinifikanti għal prijoritajiet ġodda 
u r-riforma ekonomika. L-iffrankar fiż-żewġ politiki, ta’ madwar 6 % u 5 % rispettivament, huma parti neċessarja 
minn baġit ibbilanċjat.

Iffrankar ta’ 6 % u 5 % rispettivament huwa ffrankar espress fi prezzijiet attwali meta mqabbel mal-livelli 
tal-2020 bl-esklussjoni tal-allokazzjoni tar-Renju Unit. Tqabbil mal-perjodu 2014–2020 bi prezzijiet attwali 
u kostanti ġie pprovdut ukoll.

Għall-Politika Agrikola Komuni, il-Kummissjoni qed tipproponi mudell ġdid ta’ implimentazzjoni li se jagħmel 
il-politika aktar modern u effettiva, b’fokus b’saħħtu fuq l-iżgurar ta’ provvista tal-ikel sikura u ta’ kwalità għolja 
u b’sostenn għat-tranżizzjoni lejn settur agrikolu sostenibbli u ekonomija rurali b’saħħitha. L-Istati Membri ser 
ikollhom aktar flessibilità biex jiddeċiedu kif jużaw il-finanzjament tagħhom u dan jippermettilhom ifasslu 
programmi mfassla apposta li jirreaġixxu bl-aktar mod effettiv għat-tħassib tal-bdiewa u tal-komunitajiet rurali. 
Il-politika riformata se tgħin biex tiżgura li l-prijoritajiet u l-miżuri nazzjonali jkunu jistgħu jiġu ffinanzjati fil-qafas 
Ewropew.

Il-politika ta’ Koeżjoni se tkompli tagħti kontribut kbir għat-tnaqqis tad-differenzi ekonomiċi, soċjali u territorjali 
fl-Istati Membri u madwar l-Ewropa. Dan se jkun ikkombinat ma’ rabta aktar b’saħħitha ma’ prijoritajiet ta’ 
riforma taħt is-Semestru Ewropew u ma’ prijoritajiet ġodda bħal Ewropa aktar intelliġenti, aktar ekoloġika, Ewropa 
b’livell baxx ta’ karbonju, Ewropa aktar konnessa, Ewropa aktar soċjali, u Ewropa eqreb iċ-ċittadini. Il-Kummissjoni 
pprovdiet trasparenza sħiħa dwar il-formula oġġettiva li se tintuża biex jiġu allokati l-fondi ta’ koeżjoni lill-Istati 
Membri, ibbażata l-aktar fuq il-prodott domestiku gross per capita relattiv. Ir-reġjuni u l-Istati Membri li kellhom 
prestazzjoni tajba, grazzi fil-parti l-kbira għall-politika ta’ koeżjoni, naturalment se jaraw tnaqqis fl-allokazzjoni 
tagħhom iżda l-Kummissjoni pproponiet salvagwardji mingħajr preċedent biex din tkun transizzjoni faċli kemm 
jista’ jkun.

Politika Agrikola Komuni u Sajd 

Koeżjoni Ekonomika, Soċjali u Territorjali 

Programmi oħra 

Amministrazzjoni Pubblika Ewropea 

Evoluzzjoni tal-oqsma ta’ politika ewlenin fil-baġit tal-UE

Baġit aktar sempliċi, aktar integrat, aktar flessibbli
Il-baġit tal-UE sar ikkumplikat wisq, qed jagħmel il-ħajja diffiċli bla bżonn għall-benefiċjarji potenzjali, u qed jaħbi 
r-raġuni tal-finanzjament li tagħti l-UE.

• Il-Kummissjoni tipproponi li tnaqqas l-għadd ta’ programmi għal 37, mit-58 taħt il-qafas attwali. Programmi 
ssemplifikati ġodda se jinħolqu f’oqsma strateġiċi ewlenin bħall-azzjoni esterna u s-Suq Uniku, ħalli l-azzjoni 
tal-UE ssir aktar viżibbli u mmirata aħjar. Il-Fond investEU il-ġdid se jiġbor flimkien l-istrumenti finanzjarji 
kollha biex jikkatalizza l-investiment madwar l-Unjoni, filwaqt li jibni fuq is-suċċess tal-Fond Ewropew għall-
Investimenti Strateġiċi. 

• Il-Kummissjoni qed tipproponi wkoll li tissimplifika konsiderevolment ir-regoli għall-finanzjament 
mill-UE, tnaqqas il-burokrazija u tagħmilha aktar faċli biex wieħed japplika għall-fondi tal-UE. Ġabra 
unika tar-regoli se tgħin biex jonqos il-piż amministrattiv għall-benefiċjarji u għall-awtoritajiet ta’ ġestjoni 
u tagħmilha ħafna aktar sempliċi biex programmi differenti jaħdmu flimkien biex isaħħu l-impatt tal-baġit 
tal-UE. Il-Kummissjoni qed tipproponi wkoll li tissemplifika r-regoli dwar l-Għajnuna mill-Istat b’tali mod li 
finanzjament Ewropew u nazzjonali jkun jista’ jiġi kkombinat aktar faċliment. 

• L-istabbiltà u l-prevedibbiltà tal-qafas finanzjarju jkunu ta’ vantaġġ. Iżda l-istorja għallmitna li wieħed jista’ 
jistenna dak li mhux mistenni. Din hija r-raġuni għaliex il-Kummissjoni qiegħda tipproponi li tibni fuq l-istrumenti 
eżistenti ta’ flessibbiltà u l-għodod għall-ġestjoni tal-kriżijiet biex il-baġit tal-UE jsir aktar reattiv f’dinja li 
qed tinbidel b’mod mgħaġġel.

Ġestjoni finanzjarja tajba u l-istat tad-dritt
Il-Kummissjoni saħħet il-ġabra ta’ regoli finanzjarji billi introduċiet mekkaniżmu ġdid biex tipproteġi l-baġit tal-UE 
minn nuqqasijiet ġeneralizzati fl-istat tad-dritt fi Stat Membru li jista’ jkollhom konsegwenzi serji fuq il-ġestjoni 
finanzjarja soda u effettiva tal-fondi tal-UE. Il-mekkaniżmu ġdid ta’ kontroll baġitarju ser ikunu oġġettiv u trasparenti 
u se japplika għal kulħadd. Huwa strettament separat mill-mekkaniżmu previst fl-Artikolu 7 tat-Trattat dwar l-Unjoni 
Ewropea. Il-proposta hija mfassla biex tiżgura li benefiċjarji individwali ma jbatux f’każ li jkollha tittieħed azzjoni.

Approċċ ġdid u ġust biex jiffinanzja l-baġit tal-UE
Pakkett ta’ riżorsi ġodda marbut mal-Iskema għall-Iskambju tal-Kwoti tal-Emissjonijiet, mal-Bażi Komuni 
Konsolidata tat-Taxxa Korporattiva, u kontribuzzjoni nazzjonali kkalkolata fuq l-ammont ta’ skart mhux riċiklat 
mill-imballaġġ tal-plastik se tgħin biex tinħoloq rabta iżjed mill-qrib bejn il-benefiċċji tal-politiki komuni f’oqsma 
bħall-ekonomija ċirkolari u s-suq uniku, u l-iffinanzjar tal-baġit li jappoġġa dawn il-politiki.

Barra minn hekk, il-Kummissjoni qed tipproponi li telimina gradwalment s-sistema kumplessa attwali ta’ rifużjonijiet 
fuq perjodu ta’ ħames snin sakemm il-kontribuzzjonijiet nazzjonali jilħqu livell ġust komparabbli ma’ Stati Membri 
oħra li ma jibbenefikawx minn rifużjoni. Dan l-approċċ gradwali se jevita żieda kbira u f’daqqa fil-kontribuzzjonijiet 
nazzjonali bħala riżultat ta’ din il-bidla.

Modernizzazzjoni tar-Riżorsi Proprji 
eżistenti 

Dħul ieħor 

It-Taxxa fuq il-Valur Miżjud: Simplifikata Bażi Komuni Konsolidata għat-Taxxa 
Korporattiva 

Kontribuzzjoni bbażata fuq l-ING: sehem 
iżgħar 

Kontribuzzjoni nazzjonali bbażata fuq l-iskart 
mill-imballaġġ ta’ plastik mhux riċiklat

Mekkaniżmu ta’ eliminazzjoni gradwali fuq 
ħames snin

Minn 1.2 % attwali tal-Introjtu Nazzjonali Gross 
sa 1.29 % tal-Introjtu Nazzjonali Gross

Id-dħul mis-Sistema Ewropea l-ġdida ta’ 
Informazzjoni u ta’ Awtorizzazzjoni għall-
Ivvjaġġar

Riżorsi Proprji Tradizzjonali (primarjament 
dazji doganali): Inqas spejjeż ta’ ġbir (minn 
20 % sa 10 %)

Sinjoraġġ (Dħul assenjat estern għal funzjoni 
ġdida għall-Istabbilizzazzjoni tal-Investiment)

Riżorsi Proprji Ġodda

L-ebda tnaqqis

Limitu tar-Riżorsi Proprji ogħla

20 % tad-dħul mill-Iskema għall-Iskambju ta’ 
Kwoti tal-Emissjonijiet 

Pakett bilanċjat, raġonevoli u responsabbli għall-Unjoni ta’ 27
Il-proposta tal-Kummissjoni ta’ EUR 1 279 biljun f’impenji (fi prezzijiet attwali) hija ekwivalenti għal madwar 
1.11 % tad-dħul nazzjonali gross tal-UE ta’ 27. Dan jikkompara mal-livell attwali ta’ 1.16 % għall-UE27 meta 
jitqies il-Fond Ewropew għall-Iżvilupp li se jiġi integrat fil-baġit tal-UE għall-ewwel darba.

Il-baġit tal-Unjoni se jibqa’ proporzjon relattivament żgħir tal-ekonomija Ewropea u tal-infiq pubbliku totali. 
Madankollu, żieda fil-kontribuzzjonijiet nazzjonali se tkun meħtieġ sabiex il-baġit tal-Unjoni jwassal għal riżultati 
effiċjenti fl-oqsma ta’ prijorità u biex jindirizza l-konsegwenzi finanzjarji tal-ħruġ tar-Renju Unit. Il-parti l-kbira ta’ 
din iż-żieda — madwar tliet kwarti — hija riżultat tat-tkabbir ekonomiku u tal-inflazzjoni matul il-perjodu. L-istess 
kif il-baġits nazzjonali jikbru maż-żmien, il-baġit tal-Unjoni se jkollu jżomm il-pass biex jagħti riżultati f’oqsma fejn 
l-ippuljar tar-riżorsi fil-livell Ewropew huwa aktar effiċjenti mill-infiq nazzjonali.

TRIQ ’IL QUDDIEM
Il-baġit tal-UE huwa baġit għall-Ewropej kollha. Il-proposti tal-Kummissjoni huma ġusti u bilanċjati, jikkombinaw 
sforzi finanzjarji addizzjonali ma’ modernizzazzjoni fil-fond u b’enfasi qawwija fuq l-effiċjenza u dixxiplina 
baġitarja. Dan se jippermetti lill-Unjoni timxi ’l quddiem flimkien b’fiduċja biex twettaq l-aġenda komuni tagħna.

Issa huwa żmien propizju. Issa li l-proposti kollha ġew imressqa, wasal iż-żmien li ngħaddu malajr għall-fażi li 
jmiss u nħejju l-bażi għal ftehim politiku li se jkun kruċjali għall-Unjoni futura ta’ 27.

Sa żmien is-Summit ta’ Sibiu fid-9 ta’ Mejju 2019, l-Unjoni ta’ 27 trid turi liċ-ċittadini tagħha u lid-dinja li hija kapaċi 
twettaq il-prijoritajiet stabbiliti mill-Mexxejja fi Bratislava u f’Ruma. Iċ-ċittadini mhux se jkunu jistgħu jifhmu kif 
l-Unjoni ma rnexxilhiex tiftiehem f’tul ta’ żmien raġonevoli dwar il-baġit fit-tul komuni, li hu ekwivalenti biss għal 
1.11 % tad-Dħul Nazzjonali Gross tal-Unjoni. Il-prijoritajiet li se jiġu ffinanzjati minn din il-proposta pragmatika — 
inkluż il-migrazzjoni, l-innovazzjoni, is-sigurtà u t-tkabbir ekonomiku — huma kondiviżi minn kulħadd.

Din l-iskeda ta’ żmien hija ambizzjuża, imma hija wkoll fattibbli u politikament u prattikament meħtieġa f’dan 
l-istadju kruċjali għall-Unjoni. Il-Kummissjoni ressqet proposti ġusti u bilanċjati li se jippermettu ftehim rapidu. Se 
tagħmel l-almu tagħha kollu biex tappoġġa n-negozjati matul dan il-proċess.

Il-Kunsill Ewropew ser ikunu strumentali f’li jistipula t-ton u r-ritmu tal-ħidma li ġejja, kemm fi ħdan il-Kunsill 
u f’kooperazzjoni mill-qrib mal-Parlament Ewropew, li se jkun ingredjent essenzjali għal eżitu b’suċċess. Issa huwa 
meħtieġ sinjal ċar dwar il-prijorità marbuta ma’ dawn in-negozjati u l-importanza ta’ kooperazzjoni mill-qrib bejn 
il-Parlament Ewropew, il-Kunsill u l-Kummissjoni Ewropea f’kull pass.

(*) Impenji stmati 2014-2020 (in-nefqa tar-Renju Unit 
eskluża) f’% tal-ING tal-UE

(**) Fond Ewropew għall-Iżvilupp integrat (“inkluż fil-baġit”)

Sors: Il-Kummissjoni Ewropea

Limitu massimu tal-impenji f’% tal-ING tal-UE

fond Ewropew għall-Iżvilupp

Id-daqs tal-baġit tal-UE bħala perċentwal tal-introjtu gross nazzjonali (ING)
Limitu massimu tal-impenji f’% tal-ING tal-UE

0.03 %

Medja
1993-1999

Medja
2000-2006

Medja
2007-2013

Medja
2014-2020

Medja
2014-2020

UE-27*

2021-2027**

1.25 % 1.09 % 1.12 % 1.00 % 1.11 %1.13 %

0.02 % 0.03 %

0.03 %

0.03 %

0.03 %

* Il-Faċilità Ewropea għall-Paċi hija fond barra mill-baġit 
u barra mill-Qafas Finanzjarju

II KOEŻJONI U VALURI

IV MIGRAZZJONI U ĠESTJONI TAL-
FRUNTIERI

I SUQ UNIKU, INNOVAZZJONI & 
DIĠITALI

V SIGURTÀ & DIFIŻA

VI VIĊINAT & BQIJA TAD-DINJA

VII. AMMINISTRAZZJONI PUBBLIKA 
EWROPEA

STRUMENTI BARRA MIL-LIMITI 
MASSIMI TAL-QFP

III RIŻORSI NATURALI U AMBJENT

1 Riċerka u Innovazzjoni
• Orizzont Ewropa
• Programm ta’ Riċerka u Taħriġ tal-Euratom
• Reattur Termonukleari Sperimentali Internazzjonali (ITER)

2 Investimenti Strateġiċi Ewropej
• InvestEU
• Faċilità Nikkollegaw l-Ewropa
• Programm Ewropa Diġitali

3 Suq Uniku
• Programm tas-Suq Uniku (inkluż il-Kompetittività 

u l-Intrapriżi Żgħar u Medji — COSME, is-Sikurezza tal-
Ikel, l-Istatistika, il-Kompetizzjoni u l-Kooperazzjoni 
Amministrattiva)

• Programm tal-UE għal Kontra l-Frodi
• Kooperazzjoni fil-qasam tat-tassazzjoni (FISCALIS)
• Kooperazzjoni fil-qasam tad-dwana (CUSTOMS)

4 Spazju
• Programm Spazjali Ewropew

5 Żvilupp Reġjonali u Koeżjoni
• Fond Ewropew għall-Iżvilupp Reġjonali
• Fond ta’ Koeżjoni
• Appoġġ lill-Komunità Ċiprijotta Torka

6 Unjoni Ekonomika u Monetarja
• Programm ta’ Appoġġ għal Riforma inkluż l-Għodda għat-

Twettiq ta’ Riformi u l-Faċilità ta’ Konverġenza
• Protezzjoni tal-euro kontra l-falsifikazzjoni.

7 Ninvestu fin-nies, fil-Koeżjoni Soċjali u fil-Valuri
• Fond Soċjali Ewropew+ (inkluż l-Integrazzjoni tal-Migranti 

u s-Saħħa)
• Erasmus +
• Korp Ewropew ta’ Solidarjetà
• Ġustizzja, Drittijiet u Valuri
• Ewropa Kreattiva (inkluż il-MIDJA)

8 Agrikoltura u Politika Marittima
• Fond Agrikolu Ewropew ta’ Garanzija
• Fond Agrikolu Ewropew għall-Iżvilupp Rurali
• Fond Ewropew għall-Affarijiet Marittimi u s-Sajd

9 Ambjent u Azzjoni Klimatika
• Programm għall-Ambjent u l-Azzjoni Klimatika (LIFE)

10 Migrazzjoni
• Fond tal-Ażil u l-Migrazzjoni

11 Ġestjoni tal-Fruntieri
• Fond għall-Ġestjoni Integrata tal-Fruntieri

12 Siġurtà
• Fond għas-Sigurtà Interna
• Żmantellar tas-siti nukleari (Litwanja)
• Sikurezza Nukleari u żmantellar (inklużi l-Bulgarija 

u s-Slovakkja)
13 Difiża

• Fond Ewropew għad-Difiża
• Faċilità Nikkollegaw l-Ewropa - Mobbiltà Militari

14 Rispons għall-Kriżijiet
• Mekkaniżmu tal-Unjoni għall-Protezzjoni Ċivili (rescEU)

15 Azzjoni Esterna
• L-Istrument ta’ Viċinat, ta’ Kooperazzjoni għall-Iżvilupp u ta’ 

Kooperazzjoni Internazzjonali (inklużi l-aspetti esterni tal-
migrazzjoni)

• Għajnuna Umanitarja
• Politika Estera u ta’ Sigurtà Komuni
• Pajjiżi u territorji extra-Ewropej (inkluża Greenland)

16 Assistenza ta’ Qabel l-Adeżjoni
• Assistenza ta’ Qabel l-Adeżjoni

17 Amministrazzjoni Pubblika Ewropea
• Nefqa Amministrattiva, Pensjonijiet u Skejjel Ewropej

• Riżerva ta’ Għajnuna f’Emerġenza
• Fond ta’ Solidarjetà tal-UE
• Fond Ewropew ta’ Aġġustament għall-Globalizzazzjoni
• Strument ta’ Flessibbiltà
• Funzjoni Ewropea ta’ Stabbilizzazzjoni tal-Investiment

